
An da wéll ech lech soen, Hér Gibéryen: Zu
Fréiseng komme mer lech entgéint. Den Aus-
bau vun dem Parking ass an der Etlid, sougutt
op der Létzebuerger Sait, ma awer och op der
franséischer Sait. Ech hunn och Kontakt gehat
mat de franséische Gemenge ronderém. An do
étt et eng Rei Iddien, ob een net och op der
ranséischer Sait nach zousatzlech eppes ka
maachen. Ma och op der Létzebuerger Siit si
mer amgaangen, dat ze studéieren effektiv, fir
ze kucken an d’Luucht ze bauen. An ech ginn
lech recht: Dat ass e Projet, deen absolutt senn-
voll ass, fir ze maachen.

Ech wéll och soen, datt mer mat de Park & Ri-
den op der franséischer Sait elo och vill besser
virukommen. Ech hu Kontakt mat der Gemeng
vu Lonkech, fir op der Gare Lonkech e
Park & Ride ze bauen. Ech hu Kontakt mat der
Gemeng vun Thionville. Do ass eng Iddi, fir
datt hanner Thionville, um Echangeur, op der
Autobunn do d’Gemeng eis eng Plaz waert
ginn, fir do e Park & Ride ze maache fir déi
Buslinn, déi mer maachen. Dat ass och ee vu
500 Plazen.

Also, do sinn eng Rei Projeten, déi wierklech de
Moment gutt weiderkommen, wou ech mer
erwaarden, datt mer déi och séier kénnen ame-
nagéieren, muss ee soen, well deen zum Bei-
spill, dee bei Thionville ass, dat gétt een en sur-
face, dee lait direkt um Echangeur. Et brauch
een emol keng Echangeuren ze bauen. An do
investéieren ech gar - elo net e puer Centim-
men, ma et sinn awer och émmer vill Suen, déi
mer investéieren -, ma déi Suen, déi mer do in-
vestéieren, déi brauche mer vill manner hei ze
investéieren op eisem Reseau a mir hunn d’Leit
scho virun der Grenz erof vum Autobunnsnetz.

De Park & Ride Rodange - den Hér Negri hat
dat, mengen ech, gefrot -, dat huet missen e
Gesetzesprojet ginn, well de Projet war iwwer
40 Milliounen. Och do eng erfreelech Nou-
velle: De Regierungsrot huet dee Projet ugeholl
an ech waert deen an deenen nachsten aacht,
zéng Deeg, wann ech vum Grand-Duc alles
zréckhunn an d’Autorisatioun kritt hunn, fir en
ze deposéieren, an der Chamber deposéieren,
also an deenen nachsten zwou Wochen, géif
ech emol soen.

Dann nach de Batiment Schuman. Och do
ginn ech dem Har Gibéryen recht: Et ass e Lieu
de mémoire.

(Interruption par M. Gast Gibéryen)

An net némmen e Lieu de mémoire, et soll och
eppes sinn, wat lieft herno. A mir hu Kontakt,
ech hat nach virun zwee Deeg eng Entrevue,
also eng Sétzung mat dem Vizepresident vum
Europaparlament, dem Héar Wieland. Do hu
mer doriwwer diskutéiert, datt mer wéllen
eppes dohinner maachen, wat e béssen eng
Aart zweet Maison de |'Europe gétt, wou och
Liewen drakénnt, dat heescht, wou mer wierk-
lech Ausstellunge maachen, wou wierklech Ak-
tivitéite komme ronderém d’Parlament. An na-
tierlech och mat Erénnerung, datt do dat éischt
Europaparlament fir d’éischte Kéier getaagt
huet. A mir gi souguer esou widit, datt mer ons
iwwerleeén, ob mer net Elementer vum Plenar-
sall, deen do besteet, kénnen erhalen a kucken
ze integréieren entweder an dat neit Parlament
oder vlaicht sur place. Dat muss ee gesinn.

Ma ech mengen awer, wat wichteg ass ze ver-
stoen, dat ass, datt mer mat deem Gebai,
deem aktuelle Gebai wierklech néischt kénnen
ufinken. Net némmen aus energeetesche
Grénn, ma och vu bannen. Dat ass wierklech
onméiglech gebaut. Also et ass vill méi sénn-
voll, datt mer do eppes Neies hibauen, wou
mer natierlech kucken, alleguer déi Elementer
dran ze integréieren.

An dann nach ofschléissend zu de Kompensa-
tiounsmesuren: Ech muss soen, et ass awer re-
lativ schwiereg, déi an engem ganze Virsta-
dium ze definéieren. Also, ech mengen, mir si
jo souwisou verflicht, wa mer den APD vun
engem Projet hunn, datt mer se do drastoen
hunn, an och verflicht, datt mer Kompensa-
tiounsmesuré maachen, ier mer ufanke mat
bauen. Méd bon, dat ass awer schwiereg am
Etlidestadium, well dat awer oft dnnert en
cours de route, sou wéi de Projet sech entwé-
ckelt. Ech mengen, mir kucken zwar haut ém-
mer méi fréizaiteg och mam Environnement,
och zemools wann dat neit Naturschutzgesetz
bis do ass - mam Flachepool gi jo aner Saache
méiglech -, fir dat ze maachen. Ma am Detail
ass et net émmer direkt méiglech.

Nach eng Kéier Merci, Har President, fir
d’Zoustémmung.

B M. Mars Di Bartolomeo, Président.- Merci
och. Mir sinn domat... Ah, den Har Wolter.

B M. Michel Wolter (CSV).- Har President,

ech wollt dem Har Minister just nach eng Fro
stellen, déi den Har Negri och gestallt hat,
naamlech iwwert de Park & Ride, deen op
d’Gare zu Kaerjeng soll kommen, deen och hei
drasteet, deen elo mat enger Durée vun 2023
eigentlech am Pluriannuel steet.

Bei eis, an ech schwitzen elo emol eng Kéier
och pro domo, ass d'Verkéierssituatioun kata-
strophal. An d’Leit maachen d'Regierung net
rei)pcrnsabel, ma de Buergermeeschter respon-
sabel.

B Plusieurs voix.- Ah!

B M. Michel Wolter (CSV).- Jo. Dat ass lei-
der...

(Interruptions diverses)
Dat ass leider esou.

Et ass iwwregens och esou, dass dat bei deem
Park & Ride keng auslannesch Autoe sinn, ma
dat sinn haaptsachlech Létzebuerger Matbier-
ger vu Suessem a vun Déifferdeng, ...

B Plusieurs voix.- Ah!

B M. Michel Wolter (CSV).- ...déi dohinner
parke kommen, ...

B Plusieurs voix.- Ah!

B M. Michel Wolter (CSV).- ...fir den Zuch
an d’'Stad ze huelen, wat ech hinnen och,
contrairement zu aneren, ganz gédre vergon-
nen. Ma et bleift, dass d'Verkéierssituatioun,
och duerch de Succés vun der Duebelglei-
segkeet, amgaangen ass, sech eigentlech vu
Mount zu Mount ze verschlechteren. An do
war ech frou iwwer eng kleng Ausso, well ech
mengen, dass Der d’'Problematik kennt.

B M. Francois Bausch, Ministre du Dévelop-
pement durable et des Infrastructures.- Déi ass
mer bekannt. An ech ginn lech och honnert-
prozenteg recht, datt mer an der Verkéierssi-
tuatioun... Dat ass e béssen dobaussen esou,
heiansdo héiert een dat jo vill, wéi wann et
némmen d’Frontaliere waren, déi de Verkéier
géife verursaachen. Ech wéll drop hiweisen, mir
hunn zwar eng ganz staark Steigerung vu Fron-
talieren, déi op Létzebuerg kommen, ma mir
sinn an engem Rhythmus de Moment - ech
waert déi Zuelen am Januar presentéieren -,
wou mer och pro siwen, aacht Joer zousatzlech
100.000 Awunner hunn. An dat ass inlan-
nesche Verkéier. An duerfir hutt Der recht,
wann Der dat sot.

An dee Parking..., hei ass jo eréischt d'Autorisa-
tioun, datt mer d’Etlide maachen. Mir lait och
um Haerz, datt mer dat beschleunegen. Ech
weess, datt d'CFL de Moment enorm vill Pro-
jeten och hunn. M@ vldicht musse mer och
aner Weeér sichen, fir ze kucken, wéi mer dann
déi Parkingen nach méi séier kénne bauen.

Et ass e richtege Kraaftakt, deen och bei de CFL
de Moment muss gemaach ginn, fir all déi Pro-
jeten ze geréieren. M deen dote ldit mer ganz
vill um Haerz, well ech och weess, datt op dar
doter Streck wierklech vill Verkéier ass an na-
tierlech och nach Potenzial ass, fir d'Leit op
den Zuch ze kréien.

D'autant plus, bei der Péitenger Streck ass Lo
elo schonn an de Spétzestonnen een Zuch,
deen duerchgebonne gétt op de Pafendaller
Arrét. Dat waert d’Attraktivitéit nach méi
grouss maachen. An an Zukunft, wann de fén-
nefte Quai an der Stad faerdeg ass an de sechs-
ten, da ginn der nach méi duerchgebonnen.
An dat soll jo awer bis 2020 de Fall sinn, 2021.
Also de fénnefte Quai geet, wann alles normal
geet, am Dezember 2019 a Betrib.

Do waéert iwwregens och de Gesetzesprojet elo
gldich duerch de Regierungsrot goe fir den
Ausbau vun der Gare Létzebuerg. Ech ginn der-
vun aus, datt mer deen nach Enn des Joers
oder am Januar spéitstens waerten an der
Chamber deposéieren. An an deem Sénn
mécht et natierlech och Sénn, dann déi
Park & Ridé schnell ze bauen.

Also ech mengen, gitt eis eng Chance! Mir sinn
hei am Etlidestadium. A mir maachen alles, fir
dat esou schnell wéi méiglech ze maachen.

B M. Mars Di Bartolomeo, Président.-
Merci. Domat si mer um Enn vun der Orien-
téierungsdebatt.

Motion 1

Ech géif lech da froen, wéi mer mat der Mo-
tioun verfueren, déi vun der Madamm Lorsché
deponéiert ginn ass a vun alle Fraktiounen a
Sensibilitéite gedroen ass, ob mer do mat
Handophiewen ofstémmen.

(Assentiment)
Vote sur la motion 1

Majo, da géif ech lech bieden, wien derfir ass,
dat ze weisen.

Géigeprouf: Wien ass dergéint?
Gétt et Enthalungen?
Merci. Domat ass d’Motioun unanime ugeholl.

Mir ginn zum néchste Punkt vum Ordre du
jour iwwer. Dat ass de Projet de loi 7202, en
Annerung beim  Enseignement  musical.
D'Wuert huet direkt de Rapporteur, den Har
André Bauler.

9.7202 - Projet de loi portant
modification de l'article 12 de la loi
modifiée du 28 avril 1998 portant

a) harmonisation de I'enseignement
musical dans le secteur communal;

b) modification de l'article 5 de la
loi modifiée du 24 mai 1989 sur le
contrat de travail;

<) modification de la loi modifiée du
22 juin 1963 fixant le régime des
traitements des fonctionnaires de
I'Etat

Rapport de la Commission de la Culture

B M. André Bauler (DP), rapporteur.- Merci,
Har President. Léif Kolleeginnen a Kolleegen,
Musek a Gesank pragen dat kulturellt Liewen
hei am Land a queesch duerch Europa. Dat
weise schonn eleng déi sélleche Concerten,
Festivallen an aner musikalesch Evenementer,
déi all Joer vu ville Leit besicht ginn.

Musek an déi musikalesch Ausbildung, beson-
nesch am jonken Alter, hunn awer net ném-
men e grousse kulturelle Waert, si spillen och
am gesellschaftleche Liewe grad wéi an der ko-
gnitiver Entwécklung vun engem Ménsch eng
net ze énnerschatzend Roll. All déi sélleche Mu-
seks- a Gesangverainer an de Stied an Dierfer
sinn eng dreiwend Kraaft am Verdinsliewen an
droen zur sozialer Kohdsioun bdi. Et gétt do-
riwwer eraus etlech Studien, déi kloer beleeén,
wat fir en Impakt d’Musek op déi perséinlech
an intellektuell Entwécklung vun engem
Meénsch huet, grad op déi vun deene Jonken.

Har President, et gétt eng Hallewull vu Genren
an der Museks- a Gesangsbranche, vu Barock
iwwer Klassik bis Rock a Pop. Ech brauch déi
elo net all hei opzezielen. A genausou gétt et
och vill verschidde Konstellatiounen a Forma-
tiounen, wann et ém d’Produktioun vu Musek
geet. Ma ganz egal, ob een an enger Duerfmu-
sek aktiv ass, an engem groussen Orchester
matspillt, an engem Chouer séngt oder an
enger Band prouft, d’Beherrschung vum Instru-
ment, an hei zielen ech och d'Stémm natier-
lech derbai, steet émmer un éischter Stell. Dat
ass souzesoen d'Conditio sine gua non, fir an
der musikalescher Zeen ze reusséieren.

Et sief dann, et wier een e gebuerene Museks-
genie a mat engem groussen Talent op d'Welt
komm, dat et erlabe géif, sech selwer op eng
autodidaktesch Aart a Weis en Instrument
baizebréngen, ma dat sinn Ausnamen, huet am
Regelfall bal jiddwereen, dee Musek mécht
oder séngt, eng Basisausbildung an enger Mu-
seksschoul oder an engem Conservatoire absol-
véiert, déi engem bis an den héijen Alter ze-
guttkénnt. Dés Grondformatioun ass méi wéi
eng sénnvoll Fraizditbeschiftegung, si ass en
Element vun der Allgemengbildung. Si mécht
engem Dieren op, fir munnech grouss musika-
lesch Wierker an hirer Komplexitéit ze begrai-
fen an d’Museksgeschicht besser ze erfaassen.

Har President, mir hunn hei am Land eng ganz
Rei vu Museksschoulen, woubai een do natier-
lech och nach énnerscheede muss téschent
Conservatoiren, Museksschoulen an einfache
Musekscoursen. Et ass net méiglech, dass dés
Schoulen duerch déi finanziell Baitrag vun den
Elteren oder vun de Schiiler kénnen iwwer-
liewen. An dofir ass et richteg an noutwendeg,
dass déi éffentlech Hand, virun allem de Stat, e
gudden Deel vun de Kaschten iwwerhélt.

Fir genee ze sinn, bezilt de Stat en Dréttel vun
de Kaschten direkt an een Dréttel iwwert de
Fonds de dotation globale vun de Gemengen.
Dés Kontributiounen aus dem Statsbudget sinn
awer per Gesetz plafonéiert, gedeckelt. Sou
huet de Stat zum Beispill insgesamt fir d’joer
2015-2016 26.742.000 Euro a fir 2016-2017
27.108.000 Euro ausginn. Déi verbleiwend
Késchte gi vun de bedeelegte Gemenge ge-
droen, déi d'Coursen organiséieren.

Déi Montante ginn zwar all Joer un d’Ent-
wécklung vun der Masse salariale ugepasst, al-
lerdéngs kann dat net de finanziellen Impakt
opfénken, deen entsteet, wann et Verdnnerun-
gen an der Organisatioun oder am Statut vun
deenen eenzelnen Etablissementer gétt.

Wann, wéi elo rezent am Fall vun de Museks-
schoule Westen, Syrdall an Uelzechtdall, sech
Musekscoursen zu enger Museksschoul zesum-
mendinn, da gétt och d'Bedeelegung vum Stat
un dése Schoulen erhéicht, esou wéi den Arti-
kel 4 vum groussherzogleche Reglement vum
14. Abréll 1999 dat virgesdit. Well awer ném-
men e geweéssene Montant vu Sue per Gesetz
fixéiert an disponibel ass, misst et dann zu

enger Emverdeelung kommen, an dat op
d’Kaschte vun anere Schoulen, déi dee Mo-
ment manner staark énnerstétzt géife ginn. Et
kéim also deemno zu enger proportioneller
Baisse vun de Subsidie fir déi aner Etablisse-
menter.

De Projet de loi 7202 geséit dowéinst vir, dat
modifizéiert Gesetz vum 28. Abréll 1998
ofzednneren an de Plaffong vun der staatlecher
Bedeelegung ze hiewen. Fir 2017 louch de
Montant, deen am Statsbudget ageschriwwe
war, bei 13.554.000 Euro. Elo géif de Montant
vun der staatlecher Bedeelegung, also de Plaf-
fong, op 14.534.000 Euro fir d’Joer 2018 oder
ab dem Joer 2018 klammen.

Dést ass fir ze vermeiden, dass duerch de ge-
nannten Zesummeschloss vun deenen 20 Mu-
sekscoursen zu drai Museksschoulen all déi
aner Schoulen an d’Conservatoiré finanziell
gestrooft oder benodeelegt géife ginn. Dés ge-
setzlech Upassung ass dann och als eng direkt
Moossnam ze verstoen, fir séier op dés Veran-
nerunge kénnen ze reagéieren. Ma op laang
Siicht ass geplangt, fir d'Gesetz eemol kom-
plett op de Leescht ze huelen.

Et sief nach bemierkt, dass mat désem Ge-
setzesprojet de Begréff ,,employé privé” am ale
Gesetz duerch d’Notioun vum ,salarié a tache
principalement intellectuelle” ersat gétt, esou
wéi dat ofgednnert Gemengegesetz vum 13.
Dezember 1988 et virgesait.

De Statsrot hat sdin Avis de 26. September
déses Joers ofginn an hat keng spezifesch in-
haltlech Remarqué formuléiert.

Hér President, |éif Kolleeginnen a Kolleegen,
domat, sou denken ech, hunn ech elo alles ge-
sot. Ech verweise fir de Rescht op mai schreft-
leche Bericht. Ech bedanke mech beim Com-
missaire a |'enseignement musical, dem Har Pol
Schmoetten, fir seng Erklarungen an der Kom-
missioun a ginn dann och am Numm vun der
Fraktioun wvun der Demokratescher Partei
d'Zoustémmung fir dést Gesetz.

Ech soen lech Merci.
B Plusieurs voix.- Trés bien!

B M. Mars Di Bartolomeo, Président.- Merci
och. An d'Wuert huet d’Madamm Octavie Mo-
dert.

Discussion générale

B Mme Octavie Modert (CSV).- ,Dat Bescht
an der Musek steet net an den Nouten”, esou
sot de Gustav Mahler. A mir wéssen all, wat
hien aus den Noute maache konnt.

Har President, Dir Dammen an Dir Haren, fir
mech ass d'Musek eng ganz ménschlech Form
vu Konscht. Si beréiert direkt, ouni Filter, si ver-
bénnt Ménschen iwwer all kénschtlech ge-
schafe Grenzen ewech. Si ass eng universell
Sprooch, jiddweree versteet se, ouni Grenzen,
ouni Barrieren. Dohier transzendéiert se och
Kulturen a Generatioune souwisou.

Musek ass en integral humanisteschen Akt. An
dat énnerscheet och e Museker vun engem Ro-
boter. M@ net némme Museker, och Psycho-
loge roden zur Musek. Si mécht glécklech, si
schaaft Ausgldich, si férdert d’'Kommunikatioun
mat de Matménschen, si ass Narung fir d'Séil,
de Geescht an de Kierper.

Ma niewent all dér Passioun fir Musek fousst
d'Gesetz vun 1998 iwwert d’Finanzéierung
vum Museksunterrecht, wou mer haut eng An-
nerung dovunner diskutéieren, op zum Deel
technesche Regelen, heiansdo kniwwelegen a
komplexe Modalitéiten.

Loosst mech e puer Feststellungen zum Gesetz
iwwert d’Finanzéierung vum Museksunterrecht
maachen!

Fir d’Eischt musse mer festhalen, datt eng ganz
grouss Dynamik duerch d'Gesetz vun 1998 ge-
schafe ginn ass. Et huet immens Vitalitéit an de
Museksunterrecht bruecht, gekoppelt mat
engem substanzielle Qualitéitssprong.

Ech wéll den héijen Niveau énnerstraiche vum
Museksunterrecht hei zu Létzebuerg. D'Quali-
téit ass top. An an deem wichtege Punkt huet
d’Gesetz iwwert de Museksunterrecht d’Zil-
setzung sécherlech erreecht, dank dem Finan-
zement a besonnesch dank dem Asaz vun de
ville motivéierten a qualifizéierten Enseignanten
an Intervenanten an de Conservatoiren, de
Museksschoulen, de Musekscoursé bei der
UGDA.

An dach kann een e puer Froen opwerfen,
eben a puncto Finanzéierung, wou iwwer deels
nei Weeér nogeduecht misst ginn. Ech hat dee-
mools dem Innenminister Virschléi gemaach fir
verschidden Neierungen. Mir konnte se duerch
déi virgezunne Wahlen 2013 net op en Enn
bréngen. Duerno hu mer naischt méi dovunner
héieren, bis mer virun zwou Wochen an der
Kulturkommissioun informéiert gi sinn, et war
elo en Aarbechtsgrupp agesat ginn, fir iwwer
eng Reform nozedenken.

Well, Dir Dammen an Dir Haren, dése Projet de
loi hélt just eng punktuell Annerung vir, an de
Rapporteur, den Hér André Bauler, huet dat
ganz gutt duergestallt. Him Merci fir sai Rap-
port a sai flotte méndleche Rapport och hei! En
hélt just eng punktuell Annerung vir, fir déi
aner Institutiounen net finanziell ze penaliséie-
ren innerhalb vum besteeénde Plaffong, well
dréi nei Museksschoule baikomm sinn an en
anere Statut kritt hunn. Mir mengen, no bal 20
Joer misst een effektiv elo eng Evaluéierung
vum Gesetz vun 1998 virhuelen, fir nei Pisten
opzezeechnen.

Ech géif also gér folgend Froen un den Har
Statssekretar stellen:

WEéi dacks war deen Aarbechtsgrupp schonn
zesummekomm, vun deem mir viru Kuerzem
gesot kritt hunn, datt en d'Gesetz iwwerkucke
géif? Wéini hunn d’Aarbechten ugefaangen a
fir wéini soll den Aarbechtsgrupp seng Aar-
becht ofgeschloss hunn? Ass do eng Echeance
virgesinn?

Wat waren d’Auswierkungen - ass eng aner Fro
- vum Ofschafe vun de Cheques-services ac-
cueil fir de Museksunterrecht? Ech mengen, et
ass och wichteg fir eis ze wéssen: Participéiert
haut all eenzel Gemeng um Finanzement vum
Museksunterrecht - also ausserhalb vun der
Interventioun vum Fong -, och wa se dofir net
onbedéngt selwer Coursen organiséiert, well e
gutt Ugebuet an der Regioun oder den No-
peschgemenge besteet? An: Wéi geséit d'Re-
gierung d'Klarifizéierung vun der Verdeelung
vun de Kompetenzen téschent Stat a Ge-
mengen am Berdich vum Museksunterrecht?

Als Konklusioun, Har President: D'CSV énner-
stétzt d'Upassung, déi duerch dése Gesetzes-
projet gemaach gétt. Si ldit am Esprit vum ur-
spréngleche Gesetz. An ech ginn den Accord
vu menger Fraktioun dozou. An déi ass der
Meenung, datt sech Gedanken iwwer eng Wei-
derentwécklung vum Finanzéierungsgesetz ge-
maach musse ginn.

Musek ass naamlech kee Luxus, si ass e Stéck
Alldag, si mécht eist Liewe méi liewenswaert,
och an der digitaliséierter Welt vum 21. Jorhon-
nert. All Ménsch soll Zougank zur Musek kén-
nen hunn, aktiv a passiv - doheem, an enger
Musek, an engem Orchester, an engem
Concert -, an zum Museksunterrecht. Well, Har
President, Dir Dammen an Dir Haren: ,Dat
Bescht an der Musek steet net an den Nouten”!

Villmools Merci!
B Plusieurs voix.- Tres bien!

B M. Mars Di Bartolomeo, Président.- Merci
och. An dann huet d’'Wuert d’'Madamm Boffer-
ding.

B Mme Taina Bofferding (LSAP).- Hér Pre-
sident, ech hunn och gdre Musek an ech fan-
nen d'Musek och ganz wichteg an och de Mu-
seksunterrecht, well et awer net weider ver-
déiwen, ma wéll dem Rapporteur Merci soe fir
seng Berichter an domadder dann den Accord
vun der sozialistescher Fraktioun ginn. Merci.

B M. Mars Di Bartolomeo, Président.-
Merci. Den Har Adam huet d'Wuert.

B M. Claude Adam (déi gréng).- Merci, Har
President. Och dem Rapporteur Merci fir seng
prazis, ausféierlech Aarbecht. Der Madamm
Modert Merci fir déi schéi musesch Wierder,
déi se un eis geriicht huet.

(Hilariteé)
B Plusieurs voix.- Tres bien!

® M. Claude Adam (déi gréng).- Och mir
maachen de Constat, datt de Museksunter-
recht zu Létzebuerg op engem ganz héijen Ni-
veau ass. A mir géifen eis och freeén a mir kén-
nen eis et also virstellen, datt dat esou weider-
geet. An duerfir bréngen ech den Accord vu
menger Fraktioun zu désem Projet de loi.

B M. Mars Di Bartolomeo, Président.- Merci
och dem Har Adam. Weider Wuertmeldungen?
Den Har Baum!

B M. Marc Baum (déi Lénk).- Merci, Har Pre-
sident. Och mir ginn eisen Accord zu désem
Projet, net ouni och der Madamm Modert fir
hir lyresch Exkursen ze felicitéieren.

(Hilariteé)
B Une voix.- Dat ass léif.

B M. Mars Di Bartolomeo, Président.-
Merci. Da ginn ech dovun aus, dass den Har
Statssekretar, den Har Guy Arendt, d'Wuert
huet.

Prise de position du Gouvernement

B M. Guy Arendt, Secrétaire d’Etat a la Cul-
ture.- Merci, Har President. Dir Dammen an Dir
Héren, |éif Kolleeginnen a Kolleegen, viru bal
20 Joer, fir méi prazis ze sinn den 28. Abréll
1998, huet Létzebuerg sdin éischt Museksun-
terrechtsgesetz kritt, en Text, dee vill bewierkt
huet a wierklech e grousse Succés ass. A ganz

Europa gi mer fir dést Gesetz an dat, wat an
der Praxis dorauser ginn ass, bewonnert an,
géif ech och soen, souguer beneit.

D’Madamm Modert huet et gesot, et ass effek-
tiv esou, an den Har Adam huet et och gesot:
Mir hunn e ganz, ganz gudden Niveau an eise
Museksschoulen. D’Studenten, déi aus eise
Conservatoiren erauskommen, sinn op alle Mu-
sekshéichschoulen, an dat a ganz Europa, gé-
ren, ganz gare gesinn, well se mat engem zo-
litte Bagage do ukommen.

Fir d’Eischt wollt ech awer nach e puer Zuele
ginn. Dat heescht, 1998-1999 hate mer 10.872
Schiiler, déi sech op zwee Conservatoiren, zéng
Museksschoulen a Musekscoursé bei all de Ge-
menge verdeelt hunn. Haut hu mer ronn
17.000 Schiler, drai Conservatoiren, zwielef
Museksschoulen an eng ganz Partie Ge-
mengen, déi zesummeschaffen. D’Zuel vun
den Enseignanten ass net esou staark geklom-
men, déi ass vu 568 op 658 gaangen.

De Létzebuerger Museksenseignement ass och
fir d’Enseignanté ganz attraktiv, well mam Ge-
setz vun 1998 ass ndamlech eng ganz wesent-
lech Annerung am Statut vum Enseignant
komm an de Museksenseignant ass zu engem
vollwdertegen an unerkannte Beruff ginn, sou-
dass sech am Enseignement hautdesdaags eng
ganz interessant Perspektiv fir jonk Museker
opgedoen huet.

Har President, Dir Dammen an Dir Haren, dat
ass natierlech net zum Nulltariffl De Finanze-
ment vum Enseignement musical, an de
Rapporteur huet et scho gesot, gétt duerch
drai Partner assuréiert, esou wéi dat am Gesetz
vun 1998 virgesinn ass. E Réglement grand-du-
cal vum 14. Abréll 1999, deen erkldert, wéi déi
Sue verdeelt ginn, an zwar kénnt e Schléssel
zur Uwendung, deen eng énnerschiddlech
Ponderatioun jee no Typ vun Enseignement
virgesdit. Fir e Conservatoire gétt de Koeffizient
1,2 ugewannt, fir eng Museksschoul de Koeffi-
zient 1 a fir e Cours de musique 0,8.

Well de Budget awer plafonéiert ass, dat
heescht, de gesamte Kuch, deen ze verdeelen
ass, also am Prinzip net méi grouss gétt, féiert
all Changement vun enger Denominatioun zu
enger Emverdeelung vun de Finanzen. Also,
wann e Cours de musique zu enger Museks-
schoul gétt oder eng Museksschoul zu engem
Conservatoire, bedeit dat fir déi Schoul, déi
eropgehuewe gétt, e Changement beim Koeffi-
zient an domadder eng Erhéijung vun der fi-
nanzieller Ennerstétzung.

Dat bedeit awer gldichzditeg, dass d'finanziell
Ennerstétzung vun allen anere Schoulen am
Prinzip erofgeet. Déi Fro huet sech eng éischte
Kéier 2002 gestallt, wéi de Conservatoire du
Nord gegrénnt ginn ass, wou déi zwou Mu-
seksschoulen Dikrech an Ettelbréck zesumme-
geschloss sinn. Zu deem Moment, an och fir ze
verhénneren, dass, wéi gesot, dee Wiessel fir all
déi aner Schoulen zu enger Verklengerung vun
hirer finanzieller Ennerstétzung sollt ginn, hunn
déi deemoleg Ministeren am Interieur an an
der Kultur eng Gesetzesmodifikatioun initiéiert,
déi dann zu dem Text vun 2005 gefouert huet.
Duerch déi Eméannerung huet do keng Ge-
meng eppes verluer.

Mir sinn elo an deemselwechte Cas d’espece,
wou, wéi gesot, d'Musekscoursen aus 20 Ge-
mengen, déi sech an dréi Regioune versammelt
hunn, hir Approbatioun als Museksschoul kritt
hunn, an zwar vun der Rentrée scolaire 2016-
2017 un. Heibdi handelt et sech ém d’regional
Museksschoul Weste mat Sétz zu Bartreng,
d’Museksschoul Syrdall mat Sétz zu Nidder-
aanven an déi vum Uelzechtdall mat Sétz zu
Walfer.

Fir also ze verhénneren, dass déi Changemen-
ter an der Denominatioun en negativen Impakt
op all déi aner Gemengen hunn, déi e Museks-
unterrecht ubidden, hunn den Innenminister
an ech selwer de commun accord eis ent-
scheet, eng zweete Kéier op de Wee vun enger
Gesetzesannerung ze goen.

Dofir gétt also virgeschloen, de Plaffong, deen
d'Gesetz festleet, ze héijen, an zwar vun
13.554.000 op 14.534.000 Euro, dat heescht
ém 980.000 Euro. Domadder geet natierlech
och d'Participatioun vun der Dotation commu-
nale deementspriechend erop. An de Rap-
porteur huet et scho gesot: Dé Augmenta-
tioun, déi setzt sech zesummen aus der alljaer-
lecher Adaptatioun vun der Masse salariale plus
dann déi Majoratioun, déi néideg war fir
d’Hiewe vum Koeffizient vun de Museksschoule
Westen, Syrdall an Uelzechtdall.

Ech mengen, d'Nofro, mir wéssen dat, nom
Museksunterrecht ass an deene leschten 20
Joer enorm staark gewuess, ronderém d’Stad
awer och an der Stad selwer, an huet zu neien
Infrastrukture geféiert. Do hu mer den ArcA zu
Bartreng an de Kinneksbond zu Mamer; énner
anerem, ma awer net némmen. A wéi gesot,
op anere Gemengenniveaue sinn déi Koopera-

tioune wierklech verstderkt ginn. An an Zesum-
menaarbecht mat dem Commissaire a I'ensei-
gnement musical an der UGDA, énner anerem,
sinn, wéi gesot, déi Demandé vun deenen dréi
Regionalschoulen eragereecht ginn an déi Ap-
probatioun ass dann och gi ginn.

D’Madamm Modert huet et ugedeit: Ech hu
scho viru méi Laangem gesot - an net némme
viru 14 Deeg an der Kulturkommissioun war
dovunner rieds -, ma scho viru méi Laangem
ass bei eis d’Maschinn ugaangen, fir ze soen,
mir dnneren deen Text vun 1998, wat am Fong
d’Basisgesetz ass. Dee wélle mer elo op alle Fall
émadnneren. Mir hunn dat schonn ugekénnegt
bei de Conservatoiren an de Museksschoulen
ufanks déses Joers.

A mir hunn awer gesot, mir géife fir d'Eischt
emol deen heiten Text iwwert d’Biin kréien, an
da waerte mer elo..., also et si schonn éischt
Preparatiounsaarbechten amgaangen. Et geet
haaptsachlech ém den Niveau vun de Struk-
turen, d'regional Verdeelung vun der Offer,
d’Administratioun, d’informatescht Behandele
vun den Dossieren um nationale Plang, d’Fi-
nanzen, d'Fro vun der Relatioun vu Stat a Ge-
mengen a Museksunterrecht. Dat sinn déi
Punkten, Haaptpunkten, déi sollen an deem
Groupe de travail diskutéiert ginn. Wéi gesot,
dee waert elo méi konkret nach en place gesat
ginn. Ma et si scho Viraarbechten op alle Fall
um Commissariat a I'enseignement musical ge-
leescht ginn.

Dir hutt och nach den Impakt vun de Cheque-
servicé gefrot, Dir hutt jo awer matkritt, dass
mer do eng Emschichtung gemaach hunn an
dass dat, wéi gesot, elo net méi iwwert de
Cheque-service geet, ma dass elo eng Partici-
patioun un de Fraise bei den Elteren agefouert
ginn ass. An dat funktionéiert tipptopp. Do si
ganz vill Demanden, déi erakommen. An déi
ginn och ganz sténterlech behandelt.

Voila! Dés Upassung, wéi gesot, vum Text vun
1998 an 2005, déi haut virun lech lait, adap-
téiert, wéi gesot, déi finanziell Moyenen un
d’Entwécklung um Terrain an ass a mengen
Aen dofir néideg an dat Normaalst vun der
Welt. Dofir hoffen ech hei op eng breet Zou-
stémmung. Mé déi schéngt jo awer och
schonn do ze sinn.

Merci géif ech all deene soen, déi hei mat un
désem Projet geschafft hunn, och dem
Rapporteur fir sain exzellente schréftlechen a
méndleche Rapport. An ech géif lech och
Merci soen.

B Une voix.- Trés bien!

B M. Mars Di Bartolomeo, Président.- Merci
och. Mir géifen dann direkt zur Ofstémmung
iwwert de Projet de loi 7202 iwwergoen.

Vote sur I'ensemble du projet de loi 7202 et
dispense du second vote constitutionnel

D'Ofstémmung fankt un. Fir d’Eischt déi per-
séinlech Stémmen. Dann d’Procuratiounen. An
d’Ofstémmung ass elo eriwwer.

60-mol Jo. Unanimitéit! Domat ass de Projet
ugeholl.

Ont voté oui: Mmes Diane Adehm, Sylvie
Andrich-Duval, Nancy Arendt, MM. Emile Eicher,
Félix Eischen, Léon Gloden, Jean-Marie Halsdorf,
Mmes Martine Hansen, Frangoise Hetto-Gaasch,
MM. Aly Kaes, Marc Lies, Mme Martine Mergen
(par Mme Nancy Arendt), M. Paul-Henri Meyers,
Mme Octavie Modert, MM. Laurent Mosar,
Marcel Oberweis, Gilles Roth, Marco Schank,
Marc Spautz, Serge Wilmes, Claude Wiseler,
Michel Wolter et Laurent Zeimet;

MM. Marc Angel, Frank Arndt (par M. Roger Ne-
gri), Alex Bodry, Mmes Taina Bofferding, Tess Bur-
ton, M. Yves Cruchten, Mme Claudia Dall’Agnol,
MM. Mars Di Bartolomeo, Georges Engel, Franz
Fayot, Claude Haagen, Mme Cécile Hemmen et
M. Roger Negri;

MM. André Bauler, Gilles Baum, Mme Simone
Beissel, M. Eugéne Berger, Mme Anne Brasseur,
M. Lex Delles, Mme Joélle Elvinger, MM. Gusty
Graas, Max Hahn, Alexander Krieps, Claude Lam-
berty, Edy Mertens et Mme Lydie Polfer;

MM. Claude Adam (par Mme Josée Lorsché),
Gérard Anzia, Henri Kox, Mmes Josée Lorsche,
Viviane Loschetter et M. Roberto Traversini (par
M. Gérard Anzia);

MM. Gast Gibéryen, Fernand Kartheiser et Roy
Reding;

MM. Marc Baum et David Wagner.

Ass d'Chamber d'accord, fir d'Dispens vum
zweete Vott ze froen? Jo?

(Assentiment)
Okay. Dann ass dat esou decidéiert.

Den nédchste Punkt vun eisem Ordre du jour,
dat sinn eis eege Konte fir d’Joer 2016. An
d'Wuert huet elo direkt de Rapporteur, den Har
Marc Lies.

10. 7212 - Comptes du service inté-
rieur de la Chambre des Députés
pour I'exercice 2016

Rapport de la Commission des Comptes

B M. Marc Lies (CSV), rapporteur.- Har Pre-
sident, Dir Dammen an Dir Haren, esou wéi all
Joer goufen och dést Joer d’Konte vun der
Chamber fir d’Buchungsjoer 2016 vun enger
Spezialkommissioun kontrolléiert.

Den Artikel 165 vum Reglement interne vun
der Chamber gesdit vir - an ech Zzitéieren -,
éischten Alinea: «(1) L'examen de la comptabi-
lité des fonds de la Chambre, pour chaque ses-
sion, est confié a une commission spéciale dite
~Commission des comptes” assistée par un ré-
viseur d’entreprises a désigner annuellement
par le Bureau.» Véierten Alinea: «(4) La
Chambre, sur le rapport de cette commission,
se prononce sur l'apurement du compte. La
décision est communiquée a la Cour des
comptes pour étre enregistrée.»

Den Auditeur KPMG, deen d’Konte vun der
Chamber fir den Exercice 2016 kontrolléiert
huet, koum de 17. November vun désem Joer
a sengem Schreiwen zu folgender Konklusioun:
«A notre avis, les comptes annuels de la
Chambre des Députés pour I'exercice clos le 31
décembre 2016 ont été établis, dans tous leurs
aspects significatifs, conformément aux prin-
cipes comptables applicables définis par le Bu-
reau de la Chambre des Députés.»

An der Circulaire budgétaire vum Stat stoung,
datt den Exercice 2016 net sollt iwwert d’Konte
vun 2015 erausgoen. D’Chamber krut fir
d’Rechnungsjoer 2016 e globale Kreditt vu
ronn 34,5 Milliounen zougesprach. De Kont
2016 ass mat engem Betrag vun 31,6 Mil-
liounen ofgeschloss ginn. Dést entsprécht
engem Minus vun 1,1% par rapport zum Bu-
chungsjoer 2015. Bei den Indemnitéite vun
den Deputéierte konnte beispillsweis ronn
430.000 Euro par rapport zum Budget 2016
agespuert ginn.

Och beim Personal vun der Chamber si
423.000 Euro manner ausbezuelt ginn, wéi am
Budget projezéiert wor. De Grond heifir ass,
datt e puer Beamten d’Chamber verlooss hu
respektiv e Switch op Temps partiel gemaach
hunn oder awer nach, datt nei rekruteiert Leit
eréischt am Laf vum Joer ugefaangen hu mat
schaffen, de Posten awer op ee ganzt Joer bud-
getiséiert wor.

Bei de Frais de fonctionnement konnt e ganze
Batz Geld agespuert ginn, well nei Kontrakter
ausgehandelt gi sinn, dést beispillsweis beim
Nettoyage oder bei der Surveillance vun den
Infrastrukturen.

HElt een de Budget voté vu 34.565.000 Euro,
esou goufen 2,9 Millioune manner ausgi wéi
budgetiséiert. Dést entsprécht engem Taux vu
minus 8,39%. Den désjarege Budgetsiwwer-
schoss beleeft sech op 1.216.000 Euro.

Ennert dem Stréch kann ee soen, datt d’Admi-
nistratioun vun der Chamber virsiichteg wirt-
schaft. D'Reserve vun der Chamber belafe sech
zwéschenziitlech op 8.789.000 Euro. Mat dése
Sue gétt an de kommende Joren awer och nees
geschafft: An eng modern Kameraanlag mat
Remise en état vum ganze Cablage gétt inves-
téiert, soudatt an Zukunft de Statsminister net
méi brauch Angscht ze hunn, datt seng Ried
net en direct iwwerdroe ka ginn. D’Pléniere soll
an désem Sénn an de Summerméint um tech-
nesche Plang émgebaut ginn.

Har President, Dir Dammen an Dir Haren,
d’'Spezialkommissioun a I'unanimité an de Révi-
seur d’entreprise KPMG sinn der Meenung,
dass d’Konte vun eiser Chamber an der Rei
sinn. Domadder géif ech lech alleguerte bie-
den, d’Konte vum Exercice 2016 guttze-
heeschen.

Ech wéilt dem Bureau an all de Mataarbechter
vun der Chamber awer och gdr e grousse
Merci soe fir hir exemplaresch Aarbecht. Am
Numm vun der CSV-Fraktioun ginn ech selbst-
verstandlech den Accord zu désem Rapport. An
ech géif och déi aner Fraktiounen a Sensibilités
politiques bieden, datselwecht ze maachen.

Ech soe Merci fir d’Nolauschteren an iwwer-
reechen dem Chamberspresident dés Reso-
lutioun. Merci.

Résolution

La Chambre des Députés,

vu le rapport de sa Commission des Comptes,
approuve les comptes de I’exercice 2016 et

prie son Président de transmettre la présente réso-
lution et le rapport de la Commission des

